
Annotatsiya. Ushbu maqolada 2017-2025-yillar davrida O‘zbekistonning ichki turizm sohasi rivojlanishiga ta’sir
ko‘rsatuvchi asosiy omillar — infratuzilmaviy, ragamli va sotsiomadaniy drayverlar kompleks tarzda tahlil
qilinadi. Tadqiqotda turizm infratuzilmasining kengayishi, transport va mehmonxona sektoridagi o‘zgarishlar,
raqamli xizmatlar (OTA platformalari, mobil ilovalar, smart-servislar)ning joriy etilishi hamda madaniy meros,
eventification va film-induced tourism kabi sotsiomadaniy omillarning ichki turizmga ta’sir mexanizmlari empirik
ma’lumotlar asosida baholanadi. Shuningdek, 403 respondent ishtirokida o‘tkazilgan sotsiologik so‘rov natijalari
ichki bozorda iste’'molchi xulg-atvori, PR kanallari samaradorligi va qaror qabul qilish drayverlarini aniglash
imkonini berdi. Tahlil natijalari O‘zbekiston ichki turizmining barqaror rivojlanishi infratuzilma modernizatsiyasi,
raqamli transformatsiya va hududiy brendingning integratsiyalashgan kommunikatsiya siyosatini talab etishini
ko‘rsatdi.

Kalit so‘zlar: ichki turizm, infratuzilma, raqamli xizmatlar, sotsiomadaniy omillar, PR texnologiyalari, PESO
modeli, eventifikatsiya, film-indutsiyalangan turizm, smart turizm, segmentatsiya.

DOI: https://doi.org/10.47390/SPR1342V5S110Y2025N49

Kirish. So‘nggi yillarda O‘zbekistonda ichki turizm milliy iqtisodiyotning strategik
yo‘nalishlaridan biri sifatida jadal rivojlanmoqda. Turizm siyosatida infratuzilmani
modernizatsiya qilish, ragamli xizmatlar salmog‘ini oshirish va madaniy meros resurslarini
samarali integratsiyalashtirish bo‘yicha qabul qilingan davlat dasturlari ichki bozorda

talabning o'sishini ta’'minlamoqda. Xususan, 2017-2025-yillar davrida amalga oshirilgan
huquqiy-tashkiliy islohotlar, sayohat mahsulotlarining diversifikatsiya qilinishi, transport va
mehmonxona sektorining kengayishi ichki turizmni istigbolli tarmoqda aylantirdi.

Ichki turizm faqat sayohat faoliyati emas, balki hududiy rivojlanish, kichik biznesning
qo‘llanilishi, servis va xizmatlar bozorining o'sishi, shuningdek madaniy identitetning
mustahkamlanishi uchun muhim ijtimoiy-iqtisodiy mexanizm bo‘lib xizmat giladi. Bundan
tashqari, raqamli platformalar, mobil ilovalar, onlayn bronlash tizimlari va axborot
xizmatlarining ommalashuvi mahalliy aholida sayohatga bo‘lgan motivatsiyani kuchaytirdi.
[stigbolli tadqgiqotlar shuni ko‘rsatadiki, ragamli muhitda yuzaga kelgan e-WOM, inflyuenser
kontenti va ijtimoiy tarmogqlar bilan bogliq kommunikatsiyalar ichki turizm iste’molchilari
qaror qabul qilish jarayonida yetakchi omillarga aylanmoqda.

Shu bilan birga, mamlakatning madaniy merosi, an’anaviy qadriyatlari, festivallar va
hududiy tadbirlar (eventifikatsiya), shuningdek film-indutsiyalangan turizm kabi
sotsiomadaniy omillar turistik oqimni shakllantirishda mavqgeyini kuchaytirmoqda. Mazkur
drayverlarning o‘zaro bog‘liq holda amal qilishi ichki turizmni rivojlantirishda kompleks
yondashuvni talab etadi.

Ushbu maqolada 2017-2025-yillar davrida O‘%bekiston ichki turizmining
infratuzilmaviy, ragamli va sotsiomadaniy rivojlanish drayverlari ilmiy-tahliliy asosda
o‘rganiladi. Tahlil jarayonida empirik ma’lumotlar, rasmiy statistika, davlat dasturlari, OTM va
xalgaro tashkilotlar hisobotlari hamda sotsiologik so‘rov natijalari asosiy manba sifatida
go‘llaniladi. Mazkur yondashuv ichki turizmning zamonaviy rivojlanish modelini va uning PR-
kommunikatsiya jarayonlari bilan bog‘liq metodologik poydevorini aniglash imkonini beradi.

Adabiyotlar tahlili va metodologiya. Turizm sohasidagi zamonaviy ilmiy-amaliy
tadqiqotlar ichki turizm rivojlanishini infratuzilma, ragamli xizmatlar va sotsiomadaniy omillar
o‘rtasidagi o‘zaro bog'liglikni chuqur tahlil qilish orqali anglatishni talab etadi. Ichki turizmning
igtisodiy va ijtimoiy tabiati Inglxartning post-modern jamiyatlardagi qadriyatlar
transformatsiyasiga oid nazariyalari bilan ham uygun bo'lib, iste’'molchilar xulq-atvorining
o‘zgaruvchanligi va tajribaga asoslangan iste’'mol shakllarining kuchayishi ichki turizmdagi
trendlarni izohlashda muhim metodologik asos vazifasini o‘taydi [1; B.7.]. Falsafa va fan
metodologiyasiga oid manbaalarda ta’kidlanganidek, hodisalarni tizimli o‘rganish,
multidissiplinar yondashuv va murakkab ijtimoiy jarayonlarni qismlarga ajratmasdan, yaxlit
holda tahlil qilish turizm sohasi kabi kop omilli tarmoglarda muhim ahamiyatga
ega [2; B.25-26.].

Adabiyotlar tahlili shuni ko‘rsatadiki, ichki turizm rivojiga doir ilmiy manbalar bir necha
yirik konseptual yo‘nalishni 0z ichiga oladi:

1. infratuzilmaviy yondashuv — mehmonxona sektori, transport, servis va logistika
tizimi turizm drayveri sifatida;

2. raqamli transformatsiya modeli — OTA platformalar, mobil ilovalar, onlayn bronlash
tizimlari, QR-kodli axborot xizmatlari va open-data integratsiyasi;

3. sotsiomadaniy yondashuv — madaniy meros, eventification, film-induced tourism va
storytelling orgali hudud imijini shakllantirish;

4. PR va kommunikatsiya nazariyalari — PESO miksi, e-WOM, inflyuenser
kommunikatsiyasi, UGC va tajribaga asoslangan marketing.

300



SCIENCEPROBLEMS.UZ-ljtimoiy-gumanitar fanlarning dolzarb muammolari Ne 10 (5) - 2025

Bu nazariyalar va amaliyotlar jahon turizm olimlari — Richards, Palmer, Biton, Hol va
Sharplar tomonidan rivojlantirilgan bo‘lib, ularning ishlari turizmning sotsiomadaniy
strukturasi, ivent industriyasining shaxar imijiga ta’siri va film indutsiyasi orqali turizm
oqimlarining shakllanishi kabi jarayonlarni ilmiy asosda tushuntirib beradi. Masalan, Richards
va Palmerning “Eventful City” konsepsiyasi iventifikatsiyani shaharlar rivojining strategik
vositasi sifatida ko‘rib, tadbirlar orqali hudud brendi va turistik jozibadorlikni oshirish
mexanizmlarini izohlaydi [3; B.41.]. Bitonning “Film-Induced Tourism” konsepsiyasi esa kino
va seriallarda aks etgan hududlarning turistik oqimga ta’sirini empirik asosda ochib
beradi [4; B.121.].

Metodologiya gismida tadqiqotning ilmiy asosi sifatida integratsiyalashgan yondashuv
qo‘llanildi. Unga ko‘ra, ichki turizm ko‘p omilli tizim deb garaladi va har bir omil (infratuzilma,
raqamli xizmatlar, sotsiomadaniy muhit, PR kommunikatsiyasi) alohida emas, balki o‘zaro
ta’sirda tahlil gilinadi. Tadqiqotda quyidagi metodlar tatbiq etildi:

1) Tizimli tahlil — ichki turizmni yagona infratuzilmaviy, raqamli va madaniy
kompleks sifatida o‘rganish;

2) Qiyosiy tahlil — Samarqand, Buxoro, Xiva, Qashqadaryo, Surxondaryo kabi hududlar
misolida infratuzilmaviy va PR potensialini solishtirish;

3) Kontent tahlili — festivallar, tadbirlar, film va seriallar orqali hudud brendini
shakllantiruvchi kontentni o‘rganish;

4) Empirik so‘rovnoma — 403 nafar respondent ishtirokida o‘tkazilgan ijtimoiy so‘rov
orqali ichki turistlarning xulg-atvori, qaror drayverlari va PR kanallari samaradorligini
o‘lchash;

5) Aniq statistik tahlil — rasmiy davlat hisobotlari, hududiy statistika va xalqaro
manbalar (UNWTO, UNESCO) asosida sayohat dinamikasini baholash;

6) Geografik Kklaster tahlili — ichki turizm yo'nalishlarining (Ipak yoli meros
shaharlari, tog-ko‘l yo‘nalishlari, arxeologik maskanlar) hududiy klasterlarga ajralishi,
infrastruktura va PR bilan uyg‘unligi.

Metodologik yondashuvning markazida “ivent — kontent — raqamli interfaollik” zanjiri
yotadi. Bu zanjir eventification orqali tajriba yaratish, storytelling orqali uni mazmunlashtirish
varagamli platforma orqali auditoriya bilan muloqotni ta’'minlashdan iborat. Shuningdek, PESO
miksida “Shared” va “Earned” segmentlarining (e-WOM, blogerlar, inflyuenserlar, UGC)
kuchayishi ichki turizmda PR strategiyasining qayta dizayn qilinishi lozimligini ko‘rsatdi.

Adabiyotlar tahlili shuni namoyon qiladiki, O‘zbekistonda ichki turizm rivojlanishi faqat
infratuzilmaga emas, balki ragamli kommunikatsiya sifatining oshishi, aholining sayohat
madaniyati va PR texnologiyalarining zamonaviylashuviga ham bog‘liq. Shu sababli, ushbu
tadgiqotda kompleks metodologik yondashuv qo‘llanilishi ichki bozordagi o‘zgaruvchan talab,
kontent iste’'moli va turistik xulg-atvorni chuqur o‘rganish imkonini berdi.

Muhokama. Ichki turizm rivojlanishi nazariy va amaliy jihatdan ko‘p omilli soha bo‘lib,
uning mazmun-mohiyatini ochib berishda atamalarning izchil talqini muhim ahamiyat kasb
etadi. Ichki turizm, UNWTO ta’rifiga ko‘ra, mamlakat fugarolarining oz mamlakati hududida
amalga oshiradigan sayohatlari sifatida iqtisodiy, ijtimoiy va madaniy jarayonlarni
rag‘batlantiruvchi muhim mexanizm hisoblanadi [5]. U milliy iqtisodiyotning ichki resurslarini
faollashtirib, hududiy infratuzilmani takomillashtirish va xizmat ko‘rsatish tarmogqlarini
kengaytirishda hal giluvchi o‘rin tutadi. Zamonaviy PR texnologiyalari ichki turizmni targ‘ib

qilishda ragamli vositalardan foydalanishni kuchaytirib, auditoriyaning xulg-atvori va garor
qabul qilish jarayonlariga bevosita ta’sir ko‘rsatadi. PESO miksidagi “Paid”, “Earned”, “Shared”
va “Owned” kanallarining uyg‘unlashuvi turizm sohasida kommunikatsiyaning
integratsiyalashgan modelini vujudga keltirib, ijtimoiy tarmogqlar va blogerlik faoliyati orqali
tarqaladigan e-WOM kontentning ahamiyati keskin ortadi. “Eventification” atamasi
hududlarning turistik imijini festivallar, ko‘rgazmalar va madaniy tadbirlar orqali
shakllantirish jarayonini anglatadi; Richards va Palmer tomonidan ilgari surilgan “Eventful
City” konsepsiyasida bu jarayon shahar brendingi va turistik jozibadorlikning asosiy vositasi
sifatida talqin qilingan [3; p.41]. Shu bilan birga, kino-indutsiyalangan turizm Beeton
tomonidan ekran orqali emotsional ta’sir orqali sayohat motivatsiyasining kuchayishi sifatida
izohlangan bo'lib, film va seriallarda aks etgan manzillarga qiziqish ortishi ichki turizm oqimini
shakllantirishga xizmat qiladi [4; p.121]. Smart turizm esa raqamli texnologiyalar, sun’iy
intellekt, mobil ilovalar va interaktiv xizmatlarning kompleks tarzda qo‘llanilishi asosida
turistik tajribani shaxsiylashtirish va ma’'lumotlarga tezkor kirish imkoniyatini yaratadi.

2017-2025-yillarda O‘zbekistonda ichki turizmning rivojlanishi turizm siyosatining
liberallashuvi, infratuzilmaviy investitsiyalar va ragamli transformatsiya bilan uzviy bog'liq
bo‘ldi. Prezident farmon va qarorlari bilan turizm milliy taraqqiyotning ustuvor yo‘nalishi
sifatida belgilanib, viza rejimining yengillashtirilishi, elektron viza tizimining joriy etilishi va
servis standartlarining yangilanishi sohadagi yangi bosqichni belgilab berdi [6]. Mehmonxona
va transport infratuzilmasining kengayishi mamlakat ichidagi safarlarning qulayligini
ta’'minladi: Samarqand, Buxoro va Xivada restavratsiya ishlari amalga oshirilib, Chorvoq va
Hisor tog'larida eko-turizm yo‘nalishlari yaratildi, Qashgadaryo va Surxondaryoda folklor
tadbirlari va madaniy festivallar tashkil etildi. Qashqadaryoda 63 ta joylashtirish obyekti
faoliyat yuritib, ularning aksariyati mehmonxona segmentiga to‘gri kelishi hududdagi
infratuzilma salohiyati ancha yuqori ekanini anglatadi, biroq chekka tumanlarda obyektlar
yetishmasligi hududiy asimmetriyani yuzaga keltirmoqda [7]. Surxondaryo viloyatida 597,1
mlrd so‘mlik 118 ta loyihaning amalga oshirilgani so‘nggi yillarda turizm infratuzilmasiga
investitsiyalar jadal o‘sganidan dalolat beradi [8]. Biroq ayrim hududlarda glemping, kemping
va “so‘nggi mil” logistika tizimining yetarli darajada rivojlanmagani barqaror o‘sishga cheklov
bo‘lib golmoqda.

Raqamli transformatsiya ichki turizmda xizmatlarni bronlashtirish va axborotga
kirishni integratsiyalashtirib, raqobatbardosh mubhitni kuchaytirdi. “UzAirways”, “UzRailway”
va “Uzbekistan Travel” platformalari orqali elektron chiptalar sotilishi, QR-kodli gidlar va
virtual ekskursiyalar ma’lumotlarning shaffofligini ta’'minlab, sayohat jarayonini yanada
oddiylashtirdi. UNWTO ma’lumotlariga ko‘ra, dunyo bo‘ylab umumiy turistik daromadning 60-
70 foizi ichki turizm hissasiga to‘g'ri keladi [9]; bu tendensiya O‘zbekistonda ham o'z aksini
topib, mahalliy bozorning iqtisodiy ahamiyati ortganini ko‘rsatadi.

Ichki turizm rivojida sotsiomadaniy omillar — milliy meros, an’anaviy qadriyatlar,
festivallar, hikoya qilish (storytelling) va madaniy identifikatsiya — muhim rol o‘ynaydi.
Samarqgand, Buxoro va Xiva kabi shaharlarning YUNESKO meros obyekti sifatidagi maqomi
ichki turizm uchun ham kuchli motivatsion drayver bo‘lib xizmat gilmoqda [10]. Yoshlar
segmentida “Ibrat farzandlari” kabi loyihalarning o‘rni alohida bo‘lib, ular ta’limiy sayohatlar
va ijtimoiy loyihalar orqali ichki turizmga bo‘lgan qizigishni oshirmoqda [11]. Ziyorat turizmida
Buxoro va Samarqanddagi mugaddas maskanlar yetakchilik qilib, Orziqulov ta’kidlaganidek,

ushbu yo‘nalishlar ma’naviy qadriyatlar va tarixiy meros bilan uzviy bog‘liq bo‘lib, mahalliy
aholida diniy-ijtimoiy identifikatsiya mexanizmlarini mustahkamlaydi. “Eventification”
modelining eng samarali misollari Samarqanddagi xalqaro tadbirlar va Xivadagi 2024-yilda
berilgan “Islom dunyosining turizm poytaxti” maqomida namoyon bo‘ldi; film-indutsiyalangan
turizm esa “Mendirman Jaloliddin” seriali orqali Xorazm va Termizga bo‘lgan qizigishni
oshirdi [12].

403 nafar respondent ishtirokida o‘tkazilgan so‘rovnoma ichki bozordagi segmentlar va
PR ta’sirining aniq manzarasini ko‘rsatdi. Respondentlarning 59 foizi so‘nggi bir yilda ichki
sayohat qilgani, qaror qabul qilishda ijtimoiy tarmoqlar (40,9%) yetakchi omil bo‘lgani, eng
talabgir yo‘nalishlar ekoturizm (39,4%), gastronomik turizm (35,1%) va ziyorat turizmi
bo‘lgani ma’lum bo‘ldi. PR ta’siri o‘rtacha 3,17 ballni tashkil etib, Instagram, TikTok, YouTube
kabi raqamli platformalar eng samarali kommunikatsiya kanallari sifatida qayd etildi. Tanlov
kriteriylari orasida narx-moslik (33,1%) va xavfsizlik (20,5%) yetakchilik qildi; bu esa PR
strategiyalarida aniq axborot, shaffof narx siyosati va ishonchni kuchaytirishning ahamiyatini
oshiradi.

Biroq rivojlanish bilan bir gatorda xavf va cheklovlar ham mavjud: mavsumiylik, kadrlar
malakasi pastligi, ma’lumot asimmetriyasi va xizmat ko‘rsatish darajasidagi nomutanosibliklar
ichki turizm tadbirlarining samaradorligini kamaytirmoqda. Shuningdek, ayrim hududlarda
infratuzilmaning yetarli darajada emasligi — ayniqsa, qishloq turizm, glemping va transport
logistikasi sohalarida — hududiy turizm diversifikatsiyasiga salbiy ta’sir ko‘rsatmoqda.
“Eventification” va “storytelling” usullari Samarqand va Xivada yuqori samara bergan bo‘lsa,
Qashgadaryo va Surxondaryoda PR va infratuzilma o‘rtasidagi nomutanosiblik natijalarni
cheklamoqda.

Shuni ta’kidlash joizki, ichki turizmda PR faoliyati tranzaksion modeldan interaktiv
hamkorlikka asoslangan tajriba- markazlashgan modelga o‘tdi. Eventification, film-induced
tourism va smart tourism elementlarining birlashishi natijasida “ivent - kontent — raqamli
interfaollik” zanjiri shakllandi. Umuman olganda, O‘zbekiston ichki turizm rivojida hududiy
diversifikatsiya, ragamli innovatsiyalar va ishonchga asoslangan kommunikatsiya modellarini
mustahkamlash muhim strategik vazifa bo‘lib qolmoqda.

Natijalar. Olingan tahliliy natijalar O‘zbekistonda ichki turizm rivojlanishining
infratuzilmaviy, ragamli va sotsiomadaniy omillari o‘zaro bog‘liq holda faoliyat yuritishini
ko‘rsatadi. Birinchidan, 2017-2025-yillarda amalga oshirilgan huquqiy-tashkiliy islohotlar,
viza va migratsiya tizimining liberallashtirilishi, mehmonxona va transport infratuzilmasining
kengaytirilishi ichki turizmni rivojlantirishda hal qiluvchi drayver vazifasini o‘tagani aniglandi.
Bu jarayon xizmatlar ko‘lamini oshirib, hududiy turizm klasterlarining shakllanishiga zamin
yaratdi; xususan, Samarqand, Buxoro, Xiva, Chorvoq va Hisor kabi maskanlarda infratuzilma
investitsiyasi va turistik marshrutlarning diversifikatsiyasi ichki bozorda talabni barqaror
oshirgani kuzatildi. Shu bilan birga, Qashqadaryo va Surxondaryo kabi hududlarda
infratuzilmaning noteng rivojlangani ichki turizm oqimining hududiy asimmetriyasini saqlab
golmoqda.

Ikkinchidan, ragamli transformatsiya ichki turizmning bargaror o‘sishida strategik
ahamiyat kasb etayotganini so‘rovnoma natijalari va xizmat ko‘rsatish jarayonlaridan olingan
empirik ma’lumotlar tasdiglaydi. Bronlashtirish platformalarining ommalashuvi, mobil
ilovalar, QR-kodli gidlar, virtual ekskursiyalar va “open data” orqali axborotga Kkirish

imkoniyatining oshishi sayohat jarayonining shaffofligi va tezkorligini ta’'minlab, mahalliy aholi
uchun safarni rejalashtirishni ancha osonlashtirgani qayd etildi. Respondentlarning 40 foizdan
ortig qismi ijtimoiy tarmogqlarni asosiy axborot manbai sifatida ko‘rsatgani PR
texnologiyalarining raqamli kanallarga keskin o‘tganini anglatadi. Shundan kelib chiqib,
raqamli kommunikatsiya mexanizmlari — Instagram, TikTok, YouTube — ichki turizmni
targ‘ib qilishda yetakchi vositalarga aylangani aniglandi.

Uchinchidan, sotsiomadaniy omillar — milliy meros, festivallar, madaniy tadbirlar,
storytelling va film-induced turizm — ichki turizmda emotsional va identifikatsiyaviy
motivlarni kuchaytirib, hududiy turistik imijning shakllanishida muhim o‘rin tutayotgani
ma’lum bo‘ldi. Eventification modeli ayniqsa Samarqand va Xivada yuqori samara bergan bo‘lib,
xalqgaro tadbirlar, festivallar va tarixiy makonlar brendingini ta’'minlashda PR faoliyatining
ta’sirchanligi oshgan. Film-induced turizm misolida “Mendirman Jaloliddin” seriali Xorazm va
Termizga bo‘lgan qiziqishni oshirgani, yoshlar segmentida esa “Ibrat farzandlari” kabi loyihalar
ta’limiy-madaniy sayohatlarni rag'batlantirgani tahlildan ayon bo‘ldi. Bu jarayonlar ichki
turizmda kontent asosli kommunikatsiya strategiyasining ustuvor ahamiyatga ega ekanini
ko‘rsatadi.

To‘rtinchidan, so‘rovnoma natijalari talab modellarining o‘zgaruvchan va
segmentlashgan xarakterga ega ekanini ko‘rsatdi. Ekoturizm, gastronomik turizm va ziyorat
turizmi respondentlar tomonidan eng ko‘p tanlangan yo‘nalishlar sifatida qayd etildi;
tanlashdagi asosiy drayverlar narx-moslik, xavfsizlik va servis sifati bo‘ldi. PR ta’siri o‘rtacha
3,17 ball bilan baholangani kommunikatsiyaning ahamiyati yuqori bo‘lsa-da, uning
samaradorligi kontent sifatidan va ishonch darajasidan kuchli ravishda bogliq ekanini
anglatadi. Shuningdek, raqamli kontentning qisqa videolar formatida iste’'mol gilinayotgani PR
strategiyalarini yangi mediamakon talablariga moslashtirish zarurligini ko‘rsatdi.

Beshinchidan, tahlil natijalariga ko‘ra, ichki turizmda barqaror rivojlanishga to‘siq
bo‘layotgan omillar ham mavjud: mavsumiylik, kadrlar malakasi pastligi, ma’lumot
asimmetriyasi, gigiyena va xavfsizlik standartlarining notengligi, hududiy infratuzilmaning bir
xil rivojlanmaganligi. Bu muammolar biz uchun infratuzilma va PR siyosatining o‘zaro
integratsiyalashgan holda rivojlanishi zarurligini anglatadi; ya'ni fagat kontent bilan emas,
balki xizmat ko‘rsatish sifati va jismoniy infratuzilma bilan birgalikda kompleks rivojlanish
talab etiladi.

Umuman olganda, tadqiqot natijalari O‘zbekiston ichki turizmning rivojlanishida
infratuzilma modernizatsiyasi, ragamli innovatsiyalar, sotsiomadaniy meros va
integratsiyalashgan PR strategiyalarining o‘zaro bog‘liq holda ta’sir ko‘rsatayotganini
tasdiqladi. Bu esa ichki turizmni targ‘ib qilishda “ivent — kontent — raqamli interfaollik”
zanjiriga asoslangan, aniq segmentlarga yo'naltirilgan va emotsional tajribani
shakllantiradigan kompleks kommunikatsiya modelini taklif etadi. Shu bilan birga, ichki
turizmni barqaror rivojlantirish uchun aniq axborot, xizmat sifati, infratuzilmaviy barqarorlik
va raqamli imkoniyatlarni uygunlashtiruvchi milliy strategik yondashuvni shakllantirish
zarurligi aniglandi.

Xulosa. Tadqgiqot natijalari O‘zbekistonda ichki turizm rivojlanishining infratuzilmaviy
modernizatsiya, ragamli transformatsiya va sotsiomadaniy omillar o‘zaro integratsiyalashgan
holda amalga oshayotgan murakkab va ko‘p qirrali jarayon ekanini aniq ko‘rsatdi. Siyosiy-
xuquqiy islohotlar, servis tarmogqlarining kengayishi, transport va mehmonxona

infratuzilmasining yangilanishi ichki turizmning barqaror o‘sishida hal giluvchi omil bo‘lib,
hududiy turizm klasterlarining shakllanishi va bozorda talabning diversifikatsiyalanishiga
xizmat qildi. Ragamli xizmatlarning keng joriy etilishi — elektron bronlashtirish, QR-gidlar,
virtual ekskursiyalar va mobil platformalar — ichki turistlarning axborotga Kkirishini
osonlashtirib, sayohatni rejalashtirish jarayonini tezkor va shaffof qildi; ijtimoiy tarmogqlarning
asosiy kommunikatsiya kanallariga aylanishi esa PR strategiyalarida raqamli kontent va qisqa
videoformatlarning ustuvor ahamiyatga ega ekanini namoyon etdi.

Sotsiomadaniy omillar — milliy meros, madaniy tadbirlar, “storytelling” va film-
indutsiyalangan turizm — ichki turizmda emotsional va identifikatsiyaviy motivlarni
kuchaytirib, hududlarning turistik imijini shakllantirishda muhim rol o‘ynamoqda. Samarqgand,
Buxoro va Xivadagi restavratsiya va brending ishlari, festival-iventlar va xalgaro tadbirlar
“eventification” modelining samaradorligini yuksaltirgan bo‘lsa, serial va kino loyihalari orqali
shakllangan kontent-PR yo‘nalishlari ichki turizm oqimini rag‘batlantirishda sezilarli natija
berdi. So‘rovnoma ma’lumotlari ichki bozorda ekoturizm, gastronomik va ziyorat turizmi kabi
yo‘nalishlar yetakchilik qilib, garor qabul qilishda narx-moslik, xavfsizlik va servis sifatining
asosiy hal giluvchi ekanini tasdigladi.

Shu bilan birga, mavjud muammolar — mavsumiylik, kadrlar malakasi hamda xizmat
ko‘rsatish sifatining notengligi, chekka hududlarda infratuzilmaning yetarlicha rivojlanmagani
va ma’lumot asimmetriyasi — ichki turizmning barqaror rivojiga to‘sqinlik qiluvchi omillar
sifatida gayd etildi. Bu esa infratuzilma, ragamli xizmatlar va PR siyosatini bir-birini
to‘ldiruvchi integratsiyalashgan model asosida rivojlantirish zarurligini anglatadi.

Umuman olganda, tadqiqot O‘zbekistonda ichki turizm rivojlanishini ta’'minlash uchun
kompleks, ilmiy asoslangan yondashuv zarurligini ko‘rsatdi. “Ivent — kontent — raqamli
interfaollik” zanjiriga asoslangan, segmentlarga yo‘naltirilgan kommunikatsiya strategiyalari,
barqaror infratuzilma siyosati va milliy madaniy merosga tayangan sotsiomadaniy drayverlar
ichki turizmning istigbolli rivojlanish yo‘nalishlarini belgilab bermoqda. Barqaror ichki
turizmni shakllantirish, shu bois, faqgat servis va infratuzilmani emas, balki raqamli
innovatsiyalar, madaniy meros, xizmatchi kompetensiyasi va strategik PR modellarini
birlashtirgan holda amalga oshirilishi zarur.

